ՏԵՂԵԿԱՆՔ

«Անկախ Պետությունների Համագործակցությունում  ապրանքների ծագման
 երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրության հաստատման նպատակահարմարության վերաբերյալ

«Անկախ Պետությունների Համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրությունը ստորագրվել է 2014 թվականի մայիսի 30-ին Մինսկում` ԱՊՀ մասնակից պետությունների կառավարությունների ղեկավարների կողմից:

Արձանագրության նպատակն է նպաստել ԱՊՀ երկրների տարածքում որոշ ԱՏԳ ԱԱ ծածկագրերին դասվող ապրանքների ծագման երկրի որոշման պայմանների, արտադրական և տեխնոլոգիական գործողությունների հստակեցմանը, ինչպես նաև ապրանքների տարանջատմանը, մասնավորապես`

ԱՏԳ ԱԱ 8415 /օդորակման համար նախատեսված կայանքներ՝ շարժիչային օդափոխիչով եւ օդի ջերմաստիճանն ու խոնավությունը փոխելու համար սարքերով սարքավորված, ներառյալ՝ օդորակիչները, որոնցում խոնավությունն առանձին չի կարգավորվում/ ծածկագրին դասվող ապրանքների համար հստակեցվել են ծագման երկրի որոշման պայմանների, արտադրական և տեխնոլոգիական գործողությունները,
ԱՏԳ ԱԱ 8702-8704 /թեթև մարդատար ավտոմոբիլներ և շարժիչային տրանսպորտային միջոցներ` նախատեսված մարդկանց տեղափոխման համար, ներառյալ բեռնամարդատար մեքենաները` ֆուրգոններ և մրցարշավային տրանսպորտային միջոցներ բեռնափոխադրման համար/ ծածկագրերին դասվող ապրանքները տարանջատվել են ըստ` 
· թեթև մարդատար ավտոմոբիլներ և շարժիչային տրանսպորտային միջոցներ` ներքին այրման շարժիչով, 
· թեթև մարդատար ավտոմոբիլներ և շարժիչային տրանսպորտային միջոցներ, որոնք  շարժման մեջ են դրվում էլեկտրաշարժաբերով կամ հիբրիդային ուժային կայանքներով,
· բեռների փոխադրման համար նախատեսված շարժիչային տրանսպորտային միջոցներ:
Արձանագրության հաստատումը պայմանավորված է ԱՊՀ երկրների միջև ձևավորված ազատ առևտրի ռեժիմը պատշաճ և արդյունավետ կիրառելու անհրաժեշտությամբ:  
Ելնելով վերոգրյալից՝ ՀՀ էկոնոմիկայի նախարարությունը նպատակահարմար է գտնում նշված Արձանագրության հաստատումը Հայաստանի Հանրապետության կողմից:
ՀՀ ԷԿՈՆՈՄԻԿԱՅԻ ՆԱԽԱՐԱՐ                                            

